
Alararnir í Kiili hava havt trupul­
leikar av sjúkum, meðan norskur 
laksur hevur verið útihýstur frá 

fleiri marknaðum, serliga kinesiska 
marknaðinum.

Hetta er broytt nú og útboðið 

av laksi er vaksandi. Hetta ávirkar 
sjálvandi prísirnar skeiva vegin, 
men føroysku fyritøkurnar hava 

tó framvegis væl fatur á marknað­
inum.

Hendan tíðin, meðan føroyingar 
hava selt nógvan laks á altjóða 
marknaðinum, hevur aldi føroyski 
laksurin fingið eitt ómetaliga gott 
orð á sær millum keypararnar.

Nógv tons av laksi eru seinastu 
tíðina komin afturat á marknaðin, 
so væntandi fer prísurin at lækka 
nakð, men sum vinnan sær tað, so 
fer føroyski laksurin at halda seg í 
hægra endanum av prísinum.

Støðan við góðskðaum laksi, 
portiónum, er eitt sindur øðrvísi.

Bakkafrost tekur nógvan laks, 
men noyðist sjálvandi at gjalda 
marknaðarprís fyri tann laks, sum 
verður góðskaður.

Tað er hendan framleiðslan, sum 
ikki hongur saman í løtuni og fekk 
fyritøkuna til at taka drastiska 
stigið at siga 147 fólkum upp mána­
dagin..

Eftir bókini
Tað er sjálvandi ikki stuttligt at siga 
fólki úr starvi.

-Men vit eru í einari harðari al­
tjóða kapping, so vit mugu alla 

tíðina tillaga okkum, so vit eru 
kappingargfør við útlendsku 
góðskingarvirkini, sigur Regin 
Jacobsen, stjóri.

Sjálvar uppsøgnirnar vóru 
gjørdar eftir bókini og bæði ALS 
og fakfeløg vóru til staðar at svara 
spurningum, tá ið starvsfólkini 
fingu keðiligu boðini.

-Hetta er sjálvandi eini keðilig 
boð at fáa, men okkara avbjóðing 
er at fáa fólkini inn í skipanina hjá 
okkum, so skjótt sum til ber, sigur 
Magni á Deild Olsen, stjóri á ALS.

Hann sigur, at fleiri virkir í Eyst­
uroynni mangla fólk. Fólk  frá ALS 
hava beinanvegin sett seg í sam­
band við hesi virkini og har eru 
fleiri størv leys.

Hann leggur afturat, at tað ræð­
ur um hjá fólki at fáa seg skrásett, 
sum skjótast og at fólk frá skip­
anini aftur vera at hitta á Bakka­
frost í morgin..

BAKKAFROST

VÓNIRNAR AT FINNA 
ARBEIÐI ERU GÓÐAR

Bakkafrost alir kring allar Føroyar.

Regin Jacobsen, stjóri á Bakkafrost, hevði ein tungan dag, tá ið hann segði 147 fólkum úr starvi.


